
МБДОУ «Детский сад № 1 «Мичийээнэ» с. Кысыл – Сыр, Намского улуса»

Воспитатель: Сысолятина Вероника Андреевна 

Конспект занятия по развитию речи. (Тыл сайдыыта).

Тиэмэ: Оҕолор барбыт тиэмэларин чиҥэтии. Этии туhунан ѳйдѳбүлү чиҥэтии (хатылааhын).

Сыала: Оҕолор тыллары бэрээдэхтээн саҥаралларын ситиhии.

Туттуллар тэрил: этии бэлиэлэрэ.

Дьарык хаамыыта:

1. Тэрийэр чааһа.

– Үтүө күнүнэн оҕолоор. Бары миэхэ кэллибит. Төгүрүччү тураммыт төгүрүктэ оҥоруоҕуҥ. Илиибитин 

ыыттыбыт, уонна бэйэ – бэйэбитин эҕэрдэлэһэбит, миигин үтүктэн иһиҥ.

Доҕорбор, илиибин уунан

Далбааттаан үөрбүппүн биллэрэбин.

Улахан дьону ытыктаан, дорооболоһон ааһабын.

Детсатпар үөрэ – көтө, киирэн кэлэбин.

Үтүө күнүнэн диибин.

2. Ааспыт дьарыктаһыыны хатылааһын.

– Оҕолоор, этии туохтан турар диэбиппитий?

– Этиини хайдах сурааһынынан бэлиэтиир этибитий?

– Тыллар хайдах сурааһынынан бэлиэтиибитий?

3. Этии тыллартан турар.

– Оҕолоор, мин эһиэхэ билигин кэпсээни кэпсээн иһитиннэриэм.

«Чыычаах айылҕа киэргэлэ. Чыычаах мас үөнөн сиир. Кини уйа оҥостон сымыыттыыр. Чыычаах уйатын 

тыытымаҥ».

– Бу кэпсээнтэн биир этиини ылабын. 

«Чыычаах уйатын тыытымаҥ».

– Оҕолоор, этии хас тыллааҕын тарбахтаргытынан ааҕыҥ эрэ.

Оҕолор, этии хас тыллааҕын тарбахтарын туруоран ааҕаллар.

– Хас тыллаах этии эбитий?

Оҕолор эппиэттэрэ: үс.

__________________ Этии

– Бу сурааһын аата этии. Этиибитин өссө төгүл хатылаатыбыт.

– Этии хас тылтан турар эбитий?

Оҕолор эппиэттэрэ: үс тылтан.

__________________ Этии.

________  _______  ________ тыллар.

– Тыллары кылгас сурааһыннарынан бэлиэтиибит.

4. Д/Оо «Хартыынанан кэпсээн».



– Билигин, оҕолоор биһиги икки хамаандаҕа арахсан оонньуохпут. Хамаанда аайы хартыына биэрэбин. 

Эһиги этии оҥоро – оҥоро атын хамандаҕа мээчиккитин быраҕан иһэҕит. Ханнык хамаанда элбэх этии 

оҥорбут ол кыайар.

5. Хамсаныылаах оонньуу «Кырааскалар».

6. Этиигэ тыллары бэрээдэхтээһин.

– Мин билигин эһиэхэ этии оҥоруом. Сөп дуу, сыыһа дуу? Эһиги ону быһаараҕыт. Онтон тыллар миэхэ 

эһиги буолуоххут. 

Түөрт оҕону таһаарабын. 

– Дьэ истиҥ эрэ: Оонньууллар хаарынан оҕолор таһырдьа. Мин этиим сааһыланыыта сөп дуу, сыыһа дуу? 

Сөпкө бэрээдэхтээх этиэҕиҥ эрэ. (Таһырдьа оҕолор хаарынан оонньууллар). Өссө биир этиини 

бэрээдэхтиэххэ. Сиир үөнүн мас чыычаах. Этии бэрээдэҕэ сөп дуу, сыыһа дуу? Сөпкө бэрээдэхтээн этиэҕиҥ 

эрэ.  – Чыычаах мас үөнөн сиир.

7. Түмүк.

– Оҕолоор, этии туохтан турар диэбиппитий?

– Этиини хайдах сурааһынынан бэлиэтиир этибитий?

– Тыллар хайдах сурааһынынан бэлиэтиибитий? 

– Оҕолор, этиини сааһыланыыта суох эттэхпитинэ туох буолуой? 

– Онон этиигэ тыллар бэрээдэгинэн туруохтаахтар. Тыллар бутулуннахтарына этии сааһыланыыта суох 

буолар.


